Pasian anoija thei hi.

Tulai khang pen thil tung te thei na ahi lou leh lungsim a ajieh thei ut na, ahi lou leh lung guh a thil hing kipat dan chien tah a sui khiet na khang ahi ta hi. Nikhat in Pasian aw kaja hi chi leh alung chieng lou chin i nui sat ding uhi. Ahi in lah a gen na jieh aum jieh in Inui sat sih uhi. Pasal hi Numei hi jong leh Bible sung a Pasian aw na ja imu ahi. Tukhang ajong numei, Pasal Pasian aw ja aum hi atop na pen in, ei jong ei lunggil sunga Pasian aw ja ding leh ei lunggil ssung ua, Pasian toh ki hao ding i tah sap u lian pen ahing hi ta hi. Kei jong Nipieng tha, Bible tahsang Christian khat ka hi hi kum tampi Pasian aw jah na nading in kaki habawl ma ma hi.Ann ngol in ka ngen a, Bible ka sim jing hi, Bang chi leh Pasian aw ka ja die chin ka nga jing in apan na bang ma aum tuan sih hi. Keima lunggil sung aka jah the aum tuan sih hi. Tam bang in kum khat sunga a thu theisim thei na khu leh ama aw jah thei na ding lampi a ahing pui hi. Tam bang hun sung Pasian in lampi lui a kot hon na thei ding ahing pie hi. Tam na kamu khiet khat pen, kei ading bou hi lou in mi sang tam tah ten, Pasian late aki hilna u, A hinkhua sung ua, Akho hei u, aton dan u ahing kil khel chieng in Pasian aw na ja thei ding in, Tunin nang tung a jong ahing tung thei hi. Pasian na sui jing a tam lampi lu te Habakkuk 2:1,2.1 a ki mu teng na jui kim chieng in lampi ahing kihong ding hi. Aban na sim masang in tam Habakuk 2:1,2 sim le chin ahing ki thua pi ding hi.

Bung 1:Pasian aw ei lungsung a thom ging bang in aging e, khum jieh in Pasain kung kangat chieng in thom ging lang ngat kahi hi.

Bible a ei mubang un, Pasian in ka thumna ahing sang in, tam bang in agen hi. (Habbakuk 2:2) Habbakuk in Pasian aw, thom ging khu a thei hi. Elijah Awnem huihiau chin ahil chien hi. (I Lengte 19:12). Lungsung lang apat awnem hiuhiau ja ding ka nga lai in, Pasian in abawl thei ding ka nga hi,tam chi bang in ahun bang in ahing pia hi. Khum jieh in mitamtah te ading in ahun bang jel in Pasian aw wi lungsung e, thom ging bang in, lungngailuana, lungmit, ei ngaitua dan, ei tasatung e, khu leh ei ma lung ngailua na sung a umhi. Gentena: Mi koi pou Gari a tuang ama? A thil bawl lai tah in, a lungsung, Mikhat ahi lou leh a sanggam pa ading a thumna nei nuam na ei nei khatoh ding ka gingto hi.Tam bang thil tung pen Pasian aw hi ding in ging tat na aum hi, khu leh Pasian hatna jong hi thei ding hi. Tam na kahing doh nuam pen ahi leh, Pasian aw bang chin na ja ei? Gari na tuana ahi lou leh na nasepa e? Na lungsung gil a hing kipan khia hi lou ama? ahi lou leh na lungsung a aw ngai tah in aki kou ama? Khum jieh in kei ma ki ngaitua dan in, Pasian aw jah ding ka ngai tua chieng in aw nem tah leh dam hiuhiau in ahing luang khia hi. Khum jieh in Hagau ki buh tua a ki houlim na pen lungsim siengthou tah a pieh na, eima tahsah apat thei na, lungmit apat ki mu ahi. Ka suina sung a tam veipi losam nan leng. Ka thil suona apat ka sinmun ahi leh tam a tung a ei gente ahi hi. Bible sunga tam thupen tamtuam tuam in ahil chiem hi. Paga pen Hebrew ham ahi hin, akhietna pen “Kithumpi tuana”, khat leh khat ki mutuana, Pasian in mukhat thumpi ding a ahing ie pen Paga aki chi hi. “Khat leh khat ki mu tuana, ging ta loupi aki sutuana ahi lou leh lungsung a vaibang tam chi in ahil chien thei hi. Khum jieh in Pasian lang ka ngat chieng in khat to ki sutua ding a ki hei ka hi jieh in Pasian awnem hiuhiau pen ka lungsung apat ahing luang khia hi. Kei ma ging tat na toh Pasian hing houpi dan atuam ma ma hi.

Bung 2: Keima ka lunggel leh ka khohei dan te susieng vangin, khum hi leh Pasian kei ma lungsim leh tondan apat in hing luanglut ta va.


Habbakuk in tambang in agen hi. “Keima khodohna tausang tungah tuang vangin Mangpa kunga kathu tut bang chin ang dong ei va emkhe ta vang” (Habbakuk 2:1) Habbakuk in theisim in, Mangpa aw jahna theina ding in munsip, lungsiengthou tah leh ki hong tah in ajuan hi. Pasian aw ja ding in Munsip, lungngaituana lamang thei te apat in aki susieng hi.
Psalm 46:10 in siengthou tah a um ding leh Ama Pasian ahi dan ahing hil chiem hi. sip tah leh lungsim siengthou tah a ei um chieng in Pasian Hagau ikung a um in ei lunggel le ei ngaitua na apat in ei muthei uhi. Keiman lampi tamtah bai tah leh sip tah a Pasian aw hing luanglut na thie na ding kamu hi. Kei ading in Pasian ka lungsim pumpi leh ama patoi lasah khu athupi pen ahing hi thei hi. (II Lengte 3:15) Tam pen ka siengthou jieh ahi hi. (lungsim ngaituana khoheidan leh tondan siengthou) khu leh Pasian a thunung in a thupi Pasian aw ka thei siem tahi, khum jieh in siip tah a Pasian ka bieh jou chieng in ka lungsim siengthou tah leh kihong tah a ka um chieng in PAsian aw ging khu kaja hi.

Thil bawl ding a ahing pieh te ka lungsim a ahing ki lang tha te kagel khe jel in ka sumai jel hi. Thil lamdang ka hoilouna ahing hil te ngaidam ngen in Aman belam nou shisan a kisil siengthou bang in ka khel na teng ahing sopsieng pieh jel hi. Keiman Pasian angsung a siem ma tan in ka um sih hi. (Isaiah 6:10, Col.1:22). Ka lungtup te Jesu christ a nga in (Heb.12:2) Aman belam nou apupa masang a nunnem tah a aum banign, ka lungsim aumte gel khom in ka houlim na te udam tah in a luang thei hi. Pasian lengtouna apat hing luang ngaituana kamu khun Lengte leng toh ki houlim ka hidan ka mu kia hi.


Tam thukhu thil poima tah ahing hi tahi. Pasian masang a lungsienthou tah aum na dingin, nangma naki susieng thoulou a hi leh nang ma lung ngaituana khuna mu ding hi. Jesu Christ toh kilem tua louna ahi leh nangma lung ngaituana asieng lou jieh ahi ding hi. Ajieh pen nang man lungmit ana etpen khu adih lou nangma dei lang na et kha ahi ding hi khum jieh in na lungmit in Jesu Christ en le chin ahi lou leh masuan le chin dam diel in Pasian aw Jesu Christ apat in ahing luanglut ding hi. Khu chin Pasian aw naja ding hi. Na lungsim nangma ut na lang na et a ahi leh Pasian aw jah ding dou dal nahi gige ding hi. Damdiel a Pasian aw ahing luanglut thei na ding in nang ma ki susieng masain len, a nei na ding in Mangpa khu beh le chin nangman na tan ding siengthouna khu damdiel in nangman na tan ding hi khum hi leh Pasian aw nem khu na theisiem ta ding hi.

Bung 3. Thumna kanei chieng in, kalungsim mit a Jesu Christ en in ka lungmit in  Hagau siengthou Mangpa Pasian kamu hi.

Tam thupen abul apat tam tah ina gen jou ta uhi, ahi in lah tamna neu khat et beh vai, Habbakuk in hi chin agen hi “Kamu theina na ding in ka en gige hi” khum leh Mangpan hi chin a gen a “Na mute gel gel khia in” (Hab.2:1,2) Thanuam um tah khat chu Habbakuk in thumna anei chieng in nangmu ding akinem  hi, aman a  lungmit hang in Mangpan tam 

leitung abang abawl sah nuam ama chi a en chien hi. Tam khu mu thiena lung ngaitua ahi hi. Ken lungkot hon a thil lamdang mu ding kana ngaitua kha sih hi ahi in lah ka ngaitua chieng in ka thiena aki belap hi, Pasian in kei ading a abawl nuam lungsung mit vah na peih in ka um a hipen Pasian Hagau lungmit a mu a tam leitung a abawl nuam ahing musah theina ding hi ding in ka gingta hi tam leitung ah top lou in Pasian Hagau in ka tung ana asem hi. Tam leitung pen, vansawl-sieng, Dawi, Hagau sienglou, Hagau siengthou khu leh Pasian leh atapa Jesu Christ munchin a aum hi. Kei ding in mulouna ding lampi aum sih a, ka tawn dan amangthei lou khun, lungmit hon a tam Hagau leitung a mu ding ahing phal lou bou ahi hi.

Tamna poimo pen khat ahileh et chien ahi lou leh et angai hi. Daniel in a lungmit amuin hi chin agen hi “Ka en ah....... ka khodah ah.....ka khodah hi.......(Daniel 7:2,9,13) khum chin thumna nei in Jesu kei kung a um bangin ka ngaitua hi. Khu chin khodahin Ama ka tungthu gen in ka lungsung aumte ahing hil chien hi. Christian tam tah ading in et mai a mu thei ding in ging tat aum hi, Jesu Christ Emmanuel pen PAsian ei toh um khom china ahi jieh in, Jesu Christ jieh in Pasian ei toh aum khom jing hi. (Matthew 1:23). Khum jieh in ahasa ding thil ahi sih hi, ajeih pen Pasian ei toh um khom sa ahi hi. Nang man nang ma ngaitua na toh na et jieh in nang ma ngaitua na toh na et jieh in nang ma ngaituana na mu ahi bou hi. Nang ma kung a Jesu Christ aum hi chipen hun lemtang hi lou ama? ajeh pen Jesu Christ nang ma kung a hun chin, mun chin ahi jieh in. Ahi in lah ei man ei lungmit a ei mupen ging tat louna hun ahi lou leh nangma ngaituana hi ding ana gin tat hun aum thei hi. (Lungtunlouna ahilou leh gingtat louna khu Setan galvan hoipen ahi.) Khumjieh in na mute chiemte le chin na gintat louna teng ginna in ahi jousah ding a, khum chieng in vanglian Mangpa apat pein thana khu na mu ta ding hi.


Mangpa athu chiem mite kunga zaan mangleh alung mit ua aki lang sah jing hi. Bible sunga imu bang un,Thubul (Genesis) apat kihylna (Revelation) na tan a, khu leh Mangpan hi chin agen hi, Hagau siengthou pieh aum nahi tah jieh un mangte leh Hagau milvah na, na nei mong ding u ahi hi (Acts2:1-4,17) Jesu Christ i ading a et ton ding siengthou. Tambang siengthouna hun teng in, Jesu Christna Pasian bang un kem ching un. Aman agen in “Keima dei thu aka bawl thu bang ma aum sih, hinanleh, Pasian in abawl kamu te bou abawl in, Apan agente bou agen hi (John-5:19,20,30) gingtat huai lou, hinkho man ding dan abang hi.


Ei ading in jong hithei ahi, Jesu Christ bang a thanei tah ahin ding. Jesu Christ shi leh thokiana pen PAsian leh ei kal a ahing deal puan sat keh na ding ahi hi. Khumjieh in Pasian sat keh na ding ahi hi. Khumjieh in Pasian lang ngat a ama toh um khom ding a thupiah ihi uhi. (Luke-23:45, Hebrew10:19-22). Khum jieh in tam ka thusutte tukhang tondan  

toh ki kal bang nan leh Bible apat thu umte thei siem naopat sui khiet ahi hi. Tuni in siemtha ahun ta hi, Bieh Inn a te Bieh Inn a hi tahen.

Bung 4: I thumna te khual chienin Pasian hing dongna ten, Pasian aw zahna zallen na lampi ahing koh muhi.

Mangpan Habbakuk kung ana thil mute chiemte ding in ana thupieh hi (Habbakuk 2:2) ka lungsim aum lou kagel dohte khu ka lungsim in a pelsan ngai sih hi. Habbakuk in Pasian ngan sie na bang a abawl jieh in athum nate a dawng hi. Laisiengthou sui Le chin, A tung aki giel tena thei chien na ding in, Bu zakhat lang in ana hil chien ding hi. (e.g- Psalms, Siempu dante, leh kihylna) Bang jiah aka na ngaitua kha lou adia le? Amin dih tah kaphua piah a thu kan chien kachi hi huchieng leh ka 3mu thei bep hi. Ka mukhiel aum dan, Genthei tah a suatatna na ki chian tah in ka mu khie hi Pasian apat hing luang khie, ka china pen thu kakan chien tah jieh in, kagel khe thei tahi. Ginna toh hun sotpi, Pasian apat gingtatna toh kana en chien tasih ajieh pen kamu ta jiah in, Ajaih khu abei chieng in ki nua hei in chien tah a et ka ut jieh ahi. Laisiengthou toh dih tah a na mu khiet chiengin na hing thei khepan ding hi, thukan chien mi na hi ahile, Abul  patna a nongkai na ahing um ding a hile jong ki zou sah sin. Laisiengthou toh ki samkai ahi chi thei gige kom in, Pasian in Atate aumpi a aki houpi ma bang in lungsim jousie seng in um som sin, hi chia lungsim jousie seng ana um kha a hileh buaina in ahing tum mang ding a Hagau siengthou lang chou na ngaitua kha ding, Aum dan ahi leh e nasepte u i nuasie chieng un ama kung a kholdam nate leh Zallenna dih tah imu ding uhi. (Hebrew4:10) khum jieh in maitai tah in um in len, nuam tah in law kholdam in, Pasian lang nga in zaila sain pahtoi tan, amel mu ding ki lam et kom in. Khum chiengin Pasian kung ana buaina te nana dong chien thei ding hi, Jesu Christ lungmit a en kom in, ajieh pen muthei louin a na kung a aum jing pa khu, tha khat in na dohnate ahing hil chien ding hi. Nathil doh nate a buai piel pual sin len, nuam tah in ngai khie in, Na maban na thu kan chiente nangnua et chieng in, nang ma ma in na thei khe ding hi, Pasian hing donna leh ahing gualjawl nate, A topna a thei ding apoima te, koi man atung a sil ki hilchiente khu bawl sawm da hen theina nei lou in, ahi lou leh thukhu tha be nasim in ahilou ngal leh bawl da kon hen, (Adiah in lai siengthou sung a bu um jousie ana thei mi hi leh) hu chieng le Hagau lang ahat tah mi hi le, Tam atung a thil ki sui khete na bawl masang in khual chien masain leh khum chieng in bawl hen, ahilou leh ama ading in buaina tun tu ahi ding ka phal sih hi. Shilou leh na bawl nuam tah tah a ahi leh nang ma Jesu Christ aki up khe masain.

